
  «Тіл және қоғам» электронды ғылыми журналына (альманағына) 

 жарияланатын мақаланы рәсімдеуге қойылатын талаптар 

 

Мақаланы жариялау үшін әрбір автор дербес құжаттар түрінде ұсынуы 

міндетті: 

1. Мақала материалдары – мәтін, соның ішінде автордың аты-жөні, 

мақала атауы, аңдатпа және мемлекеттік, орыс және ағылшын 

тілдеріндегі түйінді сөздер, жарияланым тіліндегі әдебиеттер, 

ағылшын тіліндегі әдебиеттер және транслитерация, суреттер және 

атаулары бар кестелер RTF форматында бір файлмен ресімделеді; 

2. Авторлар туралы мәлімет мазмұнына келесі элементтер кіреді: 

- аты, әкесінің аты және тегі; 

- ғылыми атағы, ғылыми дәрежесі; 

- лауазымы немесе кәсібі; 

- жұмыс орны (мекеменің немесе ұйымның, елді мекеннің атауы); 

- елдің атауы (шетелдік авторлар үшін); 

- электрондық мекенжайы (e-mail). 

Автордың аты атау септік тұлғасында келтіріледі. Әкесінің атын 

пайдалану қабылданбаған жағдайда, бір инициалы немесе аты келтіріледі. 

Ғылыми атағы, ғылыми дәрежесі, лауазымы, кәсібі, жұмыс орны, елдің атауы 

туралы мәліметтер толық нысанда көрсетіледі.   

Жариялау үшін ұсынылған материалдар келесі талаптарға сай 

болуы тиіс: 

1.  Мақала мазмұнында түрлі ғылым (гуманитарлық, әлеуметтік, 

техникалық) саласындағы мемлекеттік тілдің өзекті мәселелері, тіл 

саясатындағы өткені, бүгіні, келешегіне қатысты мәселелердің өзара 

үндестігі мен байланысы, қазіргі қолданыстағы жаңа тенденциялар, тіл 

және сөйлеу мәдениеті, аударма, жасанды интеллектінің тіл 

кеңістігіндегі рөлі, қазақстандық көлемді тіл моделін жасау барысы 

және т.б. мәселелері қарастырылуы керек.  

2. Сондай-ақ филология, әлеуметтік лингвистика салаларындағы өзекті 

тіл мәселелерін шешу жолдары мен ұсыныстары, қазіргі қазақ 

жазуының динамикасы, тілдегі өзгерістер, емле 

ережесі, Қазақстандағы тіл ахуалына талдау жасау, тіл үйретудегі 

озық әдістер және осы бағыттағы т.б. 

мәселелері  қамтылған  мақалалар қабылданады. 

3. Мақала көлемі жалпы 8-12 бет (ғылыми шолулар, қысқаша ғылыми 

хабарламалар – 4-8 бет), шрифт Times New Roman-14, жиектері – 

жоғарғы және төменгі – 2 см, сол жақ – 3 см, оң жақ – 1,5 см, абзац – 

1,25, жоларалық интервал – 1. 

4. Мақала материалдары келесі құрылымда болуы тиіс: 

- ӘОЖ – жоғарғы сол жақ бұрышында; 

- ҒТАХР – жоғарғы сол жақ бұрышында ӘОЖ кейін келесі жолда 

(Халықаралық ғылыми-техникалық ақпарат рубрикаторы, 

http://grnti.ru/сілтемесі бойынша анықталады); 



- DOI – ҒТАХР-дан кейінгі келесі жолда жоғарғы сол жақ бұрышта 

(журнал редакциясымен беріледі және толтырылады); 

- Автордың (-лардың) тегі мен аты – жөні (егер мақала қазақ немесе орыс 

тілінде жазылған болса); тегі мен аты (толық жазылады) (егер мақала ағылшын 

тілінде жазылған болса) - ортасында DOI-ден кейінгі бір жолдан соң, қою 

қаріппен жазылады; 

- Ұйымның атауы (жұмыс немесе оқу орны), қаласы, елі – орта тұсында 

автордың тегі мен аты-жөнінен кейін бір жолдан кейін қою қаріппен 

жазылады; 

- Автор (-лар) дың электрондық поштасы – орта тұста ұйымның (жұмыс 

немесе оқу орнының) атауынан кейінгі бір жолдан соң; 

- Мақала атауы – бет ортасында автор (-лар) электрондық поштасынан 

кейінгі бір жолдан соң бас әріптермен, қою шрифтпен жазылады; 

- Аңдатпа (сөз қою қаріппен жазылады) – мақала атауынан кейінгі бір 

жолдан соң (жаңа жолдан, теңестіру ені бойынша жүргізіледі); 

- Кілт сөздер (сөз тіркесі қою қаріппен жазылады) – аңдатпадан кейін 

жаңа жолдан бастап (теңестіру ені бойынша жүргізіледі); 

- Құрылымдалған негізгі мәтін (кіріспе; зерттеу материалдары мен 

әдістері; зерттеу нәтижелері; қорытынды; алғыстар) – кілт сөздерінен кейінгі 

бір жолдан соң (бөлім атауы парақ ортасында курсивті қаріппен теңестіріледі, 

әрі қарай жаңа жолдан бөлім мәтіні жай қаріппен жазылып, теңестіру ені 

бойынша жүргізіледі); 

- Әдебиет (сөз бас әріптермен және қою қаріппен жазылады). Бұл бөлімде 

пайдаланылған әдебиеттер жарияланым тілінде жазылады – негізгі мәтіннен 

кейінгі бір жолдан соң (теңестіру парақ ортасы бойынша, әрі қарай әдебиеттер 

тізімі жаңа жолдан (абзац), теңестіру ені бойынша); 

Мақала атауы. Мақаланың толық атауы 15 сөзден аспауы тиіс. 

Аңдатпа өзіндік мәтін болуы тиіс. Аңдатпа зерттеу пәніне емес, 

жүргізілген зерттеуге арналуы қажет. Ол мақаланың қысқаша, бірақ мазмұнды 

түйіндемесі болып табылады. Аңдатпада формулаларды, аббревиатураларды, 

әдебиеттер тізіміндегі позицияларға сілтемелерді пайдалануға жол берілмейді. 

Аңдатпа 100-150 сөз көлемінде бір абзацпен жазылады. Жекелеген 

жағдайларда (эмпирикалық зерттеулер үшін) жалпы кіріспе ақпарат, зерттеу 

мақсаты, әдістері, нәтижелері, практикалық маңыздылығы секілді 

тақырыпшалары келтіріліп, құрылымдалған аңдатпалар келтіруге болады. 

Құрылымдалған аңдатпа көлемі 250 сөзден аспауы тиіс. 

Кілт сөздер. Мақала 10-15 кілт сөз болуы керек. Ажыратқыш ретінде 

нүктелі үтір қолданылады. 

Құрылымдалған негізгі мәтін: 

- Кіріспе кез келген мақала үшін міндетті бөлім болып табылады. 

Мақаланың бұл бөлімінде зерттеу пәні ашылады, зерттеу сұрағы / мәселесі 

қойылады немесе зерттеу мақсаты тұжырымдалады, зерттеу болжамы 

негізделеді (егер бар болса). Осы зерттеуді жүргізудің қажеттілігі мен 

маңыздылығын түсіндіру қажет (зерттеудің белгіленген проблемасын шешу). 

Мақала аясында тек бір мақсатпен/болжаммен/зерттеу мәселесімен жұмыс 



істеуге болады. Зерттеу нысанын, пәнін бөлек бөліп, зерттеу міндеттерінің 

тізімін ұсыну қажет емес. Әдетте, кіріспе 1-3 бет алады; 

- Зерттеу материалдары мен әдістері. Бұл бөлімде пайдаланылған 

материалдар мен сандық және сапалық зерттеу әдістері барынша егжей-

тегжейлі сипатталады. Қолданылатын әдістер мен материалдардың нақты 

және толық сипаттамасы, іріктеме мен т.б. сипаттамасы алынған нәтижелердің 

шынайылығын бағалауға мүмкіндік береді. 

- Зерттеу нәтижелері. Осы бөлімде сипатталған әдіснамаға сүйене 

отырып, зерттеу жүргізу барысында алынған объективті деректерді ұсыну 

қажет. Авторлық зерттеудің нәтижелері барынша толық ұсынылуы тиіс. 

- Қорытынды. Бұл бөлім алынған нәтижелерді талдау негізінде 

қорытындыларды тұжырымдауды білдіреді. Қорытынды толық мәтінмен 

жазылады, ешқандай жағдайда тізіммен беруге болмайды. 

Әдебиет. Пайдаланылған әдебиеттер мақала мәтінінде көрсетілген 

ретпен келтіріледі және тік жақшада ресімделеді, мысалы: [1]. Мәтіндегі 

бірінші сілтеме [1], екіншісі – [2] және т. б. ретімен болуы тиіс. Кітаптан 

алынған нәтижеге сілтеме жасалған кезде оның әдебиет тізіміндегі нөмірі және 

(үтір арқылы) осы нәтиже жарияланған беттің нөмірі көрсетіледі, мысалы: [7, 

157 б.]. Бірнеше дереккөздердің нәтижелеріне сілтеме жасалған кезде, 

әдебиеттер тізіміндегі нөмірлер нүктелі үтір арқылы жазылады, мысалы: [7, 

157 б.; 8]. Пайдаланылған әдебиеттер өзекті болуы керек, яғни соңғы 5-7 

жылда жарияланған болуы тиіс (іргелі еңбектер мен материалдардан басқа). 

Пайдаланылған әдебиет кемінде 10 позициядан тұруы тиіс. Өзекті және 

шетелдік әдебиет тізімдегі позициялардың жалпы санының кемінде 10%-ын 

алуы тиіс. Тізімнің барлық позицияларына мақала мәтінінде сілтеме болуы 

тиіс және керісінше – барлық аталған әдебиеттер әдебиет тізімінде көрсетілуі 

тиіс. Пайдаланылатын көздерді 25-30-дан арттырмау ұсынылады.  

Әдебиеттер тiзiмiнен соң автор өзiнiң библиографикалық мәлiметтерiн 

орыс және ағылшын тiлiнде (егер мақала қазақ тiлiнде орындалса), қазақ және 

ағылшын тiлiнде (егер мақала орыс тiлiнде орындалса), орыс және қазақ 

тiлiнде (егер мақала ағылшын тiлiнде орындалса), орыс және қазақ тілінде 

(егер мақала түрік тілінде және өзге де тілдерде орындалса) жазу қажет. 

Соңынан транслиттiк аударма (http://translit-online.ru/) мен ағылшын тiлiнде 

берiлген әдебиеттер тiзiмiнен соң әр автордың жеке мәлiметтерi (қазақ, орыс, 

түрік, ағылшын және басқа да тiлдерде – ғылыми атағы, қызметтiк мекенжайы, 

телефоны, e-mail-ы) көрсетіледі. 

Кестелерді, суреттерді, формулаларды ресімдеу. Мақалада дөңгелек 

жақшада (1) мәтін бойынша сілтемелер бар формулалар ғана нөмірленеді. 

Кестелерде, суреттерде, формулаларда символдарды, белгілерді белгілеуде 

әркелкілік болмауы тиіс. Суреттер анық және таза болуы керек. Мәтіндегі 

суреттер мен кестелерге сілтемелер болуы тиіс, мысалы: «...1-кестеде» немесе 

(Кест. 1); «…1-суретте» немесе (Сур. 1). Графиктер, суреттер және 

фотосуреттер мәтінге олар туралы алғаш рет айтылғаннан кейін автор үшін 

ыңғайлы түрде салынады. Сурет астындағы жазбалар келесідей беріледі: 

иллюстрациялардың астында, парақ ортасында реттік нөмірі бар сурет сөзінен 



кейін, мысалы: Сурет 1 – Сурет атауы; кестенің үстінде, парақ ортасында 

реттік нөмірі бар кесте сөзінен кейін, мысалы: Кесте 1 – Кесте атауы. Мәтіндегі 

жалғыз сурет, кесте нөмірленбейді. 

Аббревиатуралар мен қысқартуларды пайдалану. Мақаланың негізгі 

мәтінінде аббревиатуралар мен қысқартуларды қолдануға болады. Барлық 

аббревиатуралар мен қысқартулар, жалпыға бірдей түсініктілерін қоспағанда, 

мәтінде бірінші рет қолданылған кезде толық түсіндіріліп жазылуы тиіс. 

Түсіндіріліп жазылғаннан кейін, аббревиатура немесе қысқарту дөңгелек 

жақшада жазылады, мысалы: «…Шығыс Қазақстан облысында (ШҚО)». 

Аңдатпа мен кілт сөздерде аббревиатуралар мен қысқартуларды пайдалануға 

жол берілмейді.  

- Мақала материалдарын қазақ, орыс және ағылшын тілдеріне аудару 

үшін Интернет-ресурстың автоматтандырылған бағдарламаларын 

пайдалануға жол берілмейді. 

- Мақаланы журналға жіберер алдында, материалдардың жалпы 

орфографиясын, тиісті терминдердің дұрыс жазылуын және жұмыс мәтіні мен 

сілтемелерді ресімдеуді мұқият тексеру қажет. 

- Мақала осы талаптардың ең болмағанда біреуіне сәйкес келмеген 

жағдайда, редакциялық алқа оны қабылдамауға құқылы. 

«Тіл және қоғам» электронды  ғылыми журналы – жылына төрт рет 

жарыққа  шығатын мерзімдік электронды  басылым. Журналдың электронды 

нұсқасын www.tilalemi.kz сайтына орналастырылады. 
 

Мақалалар плагиаттан өткізіледі, техникалық рәсімделуі  тексеріледі, 

арнайы рецензенттердің тексерісінен өтеді (3 рецензент), авторлармен кері 

байланыс жасау жұмыстары жүргізіледі.  

Мақалалар қазақ, орыс, ағылшын, түрік тілдерінде қабылданады. 

Рецензияның оң бағасын алған мақалалар жариялауға жолдама алып, тегін 

басылып шығады. 

Қаламақы. Мақаласы жарияланған авторлардың кейбіріне ғылыми 

әлеуетіне сай белгіленген мөлшерде қаламақы төленуі мүмкін.  

    Ғылыми журналдың мекенжайы: 010000, Астана қаласы, Сығанақ 

көшесі 43-үй. Ш.Шаяхметов атындағы «Тіл-Қазына» ұлттық ғылыми-

практикалық орталығы.  

Бас редактор: Дәулеткерей Құсайынов. dauletkerei.atauuly@gmail.com, 

Тел.:+ 7 705 150 49 94. 

Жетекші ғылыми қызметкер: Гүлназ Төкенқызы t.gulnaz@tilqazyna.kz.  

